
Snerpa ehf. | Kt: 430197-2319 

Mánagata 6, 400 Ísafirði 

Sími: 520 4000 | snerpa@snerpa.is | www.snerpa.is 

 

 

bls. 1 

Skipulags- og mannvirkjanefnd Ísafjarðarbæjar 

Stjórnsýsluhúsinu 

400 Ísafjörður 

 

        Ísafirði 15. maí 2018 
        Eingöngu m. tölvupósti 

 

Málefni: plæging ljósleiðara í norðanverðum Dýrafirði 

 

Í tengslum við samning milli Ísafjarðarbæjar og Snerpu sem undirritaður var 27. mars 2018 óskar 

Snerpa hér með því við Skipulags- og mannvirkjanefnd að tekin verði afstaða til 

jarðvegsframkvæmda Snerpu sem felast í plægingu á ljósleiðara- og að hluta til rafstreng í 

norðanverðum Dýrafirði skv. meðfylgjandi teikningum og upplýsingum hér að neðan. Óskað er 

eftir að nefndin samþykki að um óverulega framkvæmd sé að ræða enda er heildarframkvæmd 

innan við 10 km, þar af rafstrengur 1,8 km. Slík framkvæmd fellur ekki undir fyrsta viðauka laga 

um mat á umhverfisáhrifum nr. 106/2000, sjá lið 10.21 og er ekki tilkynningaskyld til 

Skipulagsstofnunar. 

 

Ljósleiðarinn er plægður í þremur aðskildum áföngum. 

Áfangi 1: Plæging milli Mýraholts og Fells. Kaflinn sem er 480  metrar nær frá enda lagnarörs 

Orkubús Vestfjarða ofan við Mýrar. Plægt verður niður rör sem framlengir rör OV að lagnabrunni 

við spenni sem er staðsettur á svokölluðum Seta á Mýrafellshálsi. Þaðan verður plægður 1.655 

metra jarðstrengur að Felli. 

Áfangi 2: Plæging á Núpi. Plægður verður 300 m. jarðstrengur frá enda rörs OV sunnan megin 

þjóðvegs nálægt Skrúði að lagnabrunni sem verður staðsettur 20 metrum neðan vegar við afleggjara 

að fjárhúsum vestan við Ytri hús. Þaðan verður svo plægður 233 metra strengur að Núpsskóla og 

þaðan 170 metrar að enda rörs OV ofan við Prestsbústað. Að auki verða lagðar heimtaugar um 

skemmri vegalengdir frá tengibrunnum og Núpsskóla, allar á bilinu 100-250 metrar. 

Áfangi 3: Plæging milli Gemlufalls og Höfðaodda og fram Hjarðardal. Á milli Bakka og Fremri 

Hjarðardals verður plægður með háspennustrengur OV en sá kafli er 1.796 metrar. Heildarlengd 

stofnstrengs í þessum áfanga verður 4.050 metrar. Samtals er því er lengd stofnstrengs á landi 6.888 

metrar. Því til viðbótar er sæstrengur um 1.600 metrar. Heildarlengd er því 8.588 metrar. 

 

Að ofansögðu upplýsist einnig að samráð hefur verið haft við fulltrúa landeigenda á allri 

lagnaleiðinni og fyrir liggur leyfi þeirra, auk samþykkis Ríkiseigna, en Íslenska ríkið á land að 

Núpi. Eftir er að ganga endanlega frá samþykki annarra landeigenda að Núpi þegar þetta er ritað en 

reiknað er með að það leyfi verði afgreitt um Hvítasunnu þegar landeigendur verða á staðnum. 

 

Óskað var eftir afstöðu Skipulagsstofnunar til strenglagningar yfir Dýrafjörð og liggur fyrir það mat 

að sú framkvæmd er ekki umhverfismatsskyld. Jafnframt kemur fram í svari Skipulagsstofnunar að 

ekki þarf leyfi Skipulagsstofnunar til lagningar sæstrengsins. 

f.h. Snerpu ehf.  


